
	कुछ लोग अकेले ही रोज नियमित रूप से इसका पानी करते हैं। तो कुछ लोग दोस्तों संग, बिजनेस मीटिंग, या खुद को आधुनिक दिखाने के लिए इस दलदल में फंसे जाते हैं।
	रोज चीयर्स करके गिलास भर पेट में उड़ेली जाती है। पार्टी वाले दिन तो अनलिमिटेड होता है।
	इससे भी आगे कुछ लोग ड्रग्स और अन्य नशे को अपना कर जीवन बर्बाद कर लेते हैं।
	परिवार वाले रोकें तो बुरे। सुनने को मिल जाता है "हम बड़े हो गए हैं अपना बुरा भला समझते हैं"।
	वही भरोसा और आदर भाव कम होना। परिवार के सदस्यों का एक दूसरे से कम्युनिकेशन कम होना। अकेलापन बढ़ना। पति पत्नी दोनों का नौकरी करना या अन्य तरीके से व्यस्त रहना। बच्चे  अकेले रहता है या नौकरों के भरोसे रहता है।
	एकल परिवार जिनमें बुजुर्ग नहीं होते अकेलापन भयावह रूप से अपनी पैठ बना चुका है। इसके लिए कभी परिस्थिति जिम्मेदार होती है तो कभी प्राइवेसी की चाह।
	आधुनिकता की आड़ में अपनी संस्कार जनित जड़ों से कट जाना। और अस्थाई रूप से कहीं भी बस जाना। अक्सर ये जगह दूर महानगर ही होते हैं। बुजुर्ग जो गांव या छोटे शहरों के बड़े मकानों के आदी होते हैं उन्हें फ्लैट कलचर नहीं सुहाती। और वे छटपटाने लगते हैं। अकेलापन उन्हें डराता है।
	आज अपनी सफलता के लिए अपनाएं शार्टकट भी बहुतों को बर्बादी की ओर ले जाते है। नतीजा गलत राह पर बढ़ते कदम या  असफल हो कर खुद को मिटा देना।
	सत्य यही है आज वर्तमान समय में जितनी ज्यादा भौतिक समृद्धि हमारे पास है उतना ही हम अंदर से बाहर की ओर दौड़ रहें हैं।
	एक क्लिक में हर वस्तु हमारे हाथ में उपलब्ध हो जाती है।
	बस पैसा होना चाहिए।
	यही पैसा ही तो है जिसने इंसान को इंसान से दूर कर दिया है।
	कोई अहंकार की इतनी सीढियां चढ़ चुका है कि खुद को भगवान से कम नहीं मानता।
	कोई गरीबी को अभिशाप समझ कैसे भी पैसा कमाना चाहता है।

